Uned 17
Mae cath ddu gyda Mrs Evans!
Thema’r uned
Meddiant (gyda); disgrifio eiddo (lliwiau, mawr a bach)
Iaith sy’n codi

Mae [cath ddu] gyda fi
Adnoddau i’w paratoi

· Cardiau fflach yr eitemau sy’n codi yn yr uned hon
Canllaw amseru

Adolygu Uned 16, Geirfa Uned 17
15 munud

1. Bloc 1




5 munud
2. Bloc 2




5 munud
3. Bloc 3
a gweithgaredd ymarfer
10 munud
4. Bloc 4




10 munud

5. Bloc 5 a gweithgareddau ymarfer
15 munud
6. Bloc 6 a gweithgaredd ymarfer
10 munud
7. Deialog



10 munud
8. Cân




5 munud

9. Gwaith cartref, geirfa Uned 6

15 munud
Nodiadau

Dyma gyflwyno’r patrwm meddiannol Mae [cath]  gyda [fi] – y cadarnhaol yn unig sy’n codi yn yr uned hon.  Patrwm digon syml yw hwn sydd yn hawdd ei gyflwyno a’i ddrilio.  Fodd bynnag, gall achosi trafferth i ddechreuwyr wrth sgwrsio, gan eu bod yn dueddol o ddibynnu’n drwm ar gyfieithu o’r Saesneg, a’r ferf have yn eu camarwain at cael yn hytrach na gyda.  Bydd felly angen eu hatgoffa yn gyson i ddefnyddio’r patrwm hwn.  Ail brif bwynt dysgu yr uned hon yw cenedl enwau, ac ansoddair yn treiglo ar ôl enw benywaidd.  
Camau
Adolygu Uned 16, geirfa Uned 17
Dilyn y drefn arferol 

1. Bloc 1

Tiwtor i gyflwyno Mae [cath] gyda fi ac ati gyda realia (eitemau go iawn) neu gardiau fflach, heb gynnwys ansoddair am y tro
2. Bloc 2
Ychwanegu ansoddair at y patrwm uchod (enwau gwrywaidd yn unig) 
3. Bloc 3
Cyn drilio’r patrwm cyfan, drilio enwau benywaidd ac ansoddeiriau sy’n treiglo ar eu holau, ac yna cyferbynnu enwau gwrywaidd a benywaidd gyda’r un ansoddair, i amlygu’r gwahaniaeth ci du, cath ddu ac ati.  
Dylid osgoi cyflwyno’r ffurfiau benywaidd wen, werdd a felen.  Yn yr ysgolion, mae’n arferol bellach beidio â chyflwyno’r ffurfiau benywaidd hyn (ynghyd â byr/ber, llym/llem, crwm/crom ac ati).  Fodd bynnag, mae’n sicr nad oes modd cefni arnynt yn llwyr, o ystyried ymadroddion fel llaw fer, ongl lem ac ati, ynghyd â’r ffaith fod cot wyn, sgert fyr ac ati’n parhau’n annerbyniol i’r mwyafrif.  Os digwydd iddynt godi, awgrymir caniatáu esiamplau fel het wyrdd, awyren felyn ac ati, ond gan nodi mai wen yw’r ffurf arferol gydag enwau benywaidd (eto, gellir cyfeirio at yr enwau Gwyn a Gwen i egluro).
4. Bloc 4
Esbonio yn gryno bod ffurfiau lluosog y Gymraeg yn fwy amrywiol na rhai’r Saesneg, gan godi’r esiamplau canlynol:
Dol/Doliau
Llyfr/Llyfrau

ychwanegu –au neu –iau i ffurfio’r lluosog
Tedi/Tedis
Panda/Pandas
ychwanegu –s fel y Saesneg (cyffredin mewn benthyciadau)
Car/Ceir



dim ychwanegiad, ond newid llafariad
Esbonio nad yw ansoddair yn treiglo ar ôl enw lluosog.  Drilio’r bloc.
5. Bloc 5
Atgoffa am Beth sy yn y bocs? a gododd yn Uned 13.  Drilio’r patrwm.

Ymarferion: mynd drwy esiampl gyda’r dosbarth cyfan cyn dechrau’r tasgau.  
6. Bloc 6

Atgoffa am Faint o’r gloch yw hi? Un o’r gloch ac ati o’r uned flaenorol.  Nodi eich bod am ddysgu dweud It’s one o’clock yn lle One o’clock, a bod angen Treiglad Meddal ar ôl yn.  Drilio’r patrwm yn gryno cyn gosod y dasg.
7. Deialog 
8. Cân 
9. Geirfa a Gwaith Cartref

Dilyn y drefn arferol 
